
ᑭᓲᒻᒪᑦ ᒐᓛᑑ? 
ᒐᓛᑑ ᑐᑭᓕᒃ ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᕆᐊᓕᒃ ᐊᔾᔨᐅᙱᑦᑐᒥᒃ ᐃᖅᑲᖅᑐᐃᔨᑉ ᐃᓱᒪᓕᐅᕈᑎᖃᕐᓂᐊᓕᖅᑎᓪᓗᒍ ᐱᕋᔭᑦᑐᒥᓂᖅ ᐃᓄᒃ 

ᖃᓄᐃᑕᐅᓂᐊᕐᓂᕐᒥᓂᒃ ᐸᓯᔭᒃᓴᐅᓚᐅᖅᑎᓪᓗᒍ ᐊᒻᒪᓗ ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᐃᓄᐃᑦ ᑕᐃᒪᐃᑕᐅᔭᕆᐊᖃᕆᓪᓗᑎᓪᓗ 

ᐱᕋᔭᑦᑐᒥᓂᐅᑎᓪᓗᒋᑦ ᐸᓯᔭᒃᓴᐅᓂᕋᖅᑕᐅᓪᓗᑎᑦ, ᐅᕝᕙᓘᓐᓃᑦ ᐸᓯᔭᒃᓴᐅᓂᕋᖅᑐᒥᓂᐅᓪᓗᑎᑦ. 

 

ᒐᓛᑑᑉ ᐅᓂᒃᑳᖓ ᑎᑎᖅᑲᖅ ᑐᓂᔭᐅᓲᖅ ᐃᖅᑲᖅᑐᐃᔨᒧᑦ, ᑖᒃᑯᐊ ᑎᑎᖅᑲᑦ ᐅᓂᒃᑳᖅᑐᑦ ᐃᓅᓯᕕᑦ ᒥᒃᓵᓄᑦ ᐊᒻᒪᓗ ᖃᓄᖅ 

ᐃᖅᑲᑐᖅᑕᐅᓚᕿᓕᖅᑐᒥᓂᐅᒻᒪᖔᖅᐱᑦ ᐅᖃᖅᓯᒪᓲᖑᓪᓗᑎᑦ. ᐃᖅᑲᖅᑐᐃᔨᐅᔪᖅ ᐅᖃᓕᒫᑦᑎᐊᓲᖅ ᑎᑎᖅᑲᒥᒃ ᐅᓂᒃᑳᕐᒥᒃ 

ᐃᓱᒪᓕᐅᓚᐅᙱᓐᓂᖓᓂᒃ ᖃᓄᐃᑕᐅᔪᒃᓴᐅᓂᐊᕐᒪᖔᖅᐱᑦ. ᐃᓱᒪᒋᔭᖃᕋᔭᖅᑐᖅ ᖃᓄᐃᓕᐅᖅᑐᒥᓂᐅᒻᒪᖔᖅᐱᑦ ᐊᒻᒪᓗ 

ᐃᓱᒪᒃᓴᖅᓯᐅᕐᓗᓂ ᖃᓄᐃᑦᑐᒥᒃ ᐃᑲᔪᖅᑕᐅᔭᕆᐊᖃᕐᒪᖔᖅᐱᑦ ᐃᓱᒪᓕᐅᕈᑕᐅᓚᐅᖅᑎᓪᓗᑎᑦ ᐃᖅᑲᖅᑐᐃᔨᒧᑦ. 

 

ᒐᓛᑑ ᐊᑐᖅᑕᐅᑎᓪᓗᒍ ᑎᒍᒪᔭᐅᒪᕕᒻᒨᖅᑎᑕᐅᓂᐊᙱᓐᓂᕐᓂ ᐱᔾᔪᑕᐅᙱᑦᑐᖅ. ᐱᕋᔭᑦᑕᒥᓃᑦ ᐱᒻᒪᕆᐊᓘᓐᓂᕈᓂ, ᐃᖅᑲᖅᑐᐃᔨᐅᔪᖅ 

ᑎᒍᔭᐅᒪᕕᒻᒨᖅᑎᑦᑎᔭᕆᐊᖃᕋᔭᖅᑐᖅ. ᐃᑲᔪᖅᑕᐅᕝᕕᒻᒨᕋᓗᐊᕈᕕᑦ, ᒐᓛᑑᑉ ᐊᐅᓚᓂᖓ ᒪᓕᑦᑕᐅᔭᕆᐊᓕᒃ ᐃᖅᑲᖅᑐᐃᔨᒧᑦ. 

 

718.2 ᐃᖅᑲᖅᑐᐃᔨᒃᑯᑦ ᐱᕋᔭᑦᑐᒥᓂᕐᒧᑦ ᖃᓄᐃᑕᐅᓂᐊᖅᑎᓪᓗᒍ ᐃᓱᒪᒃᓴᖅᓯᐅᕈᑎᖃᕆᐊᖃᕐᒪᑕᓴ 

ᐅᑯᓂᖓ ᑐᙵᕕᒋᔭᐅᔪᒥᒃ(ᓂᑦ): 

(e) ᑕᒪᐃᓐᓂ ᐊᑐᐃᓐᓇᐅᒪᔪᑦ ᖃᓄᐃᓕᐅᕈᑎᒋᔭᒃᓴᑦ, ᑎᒍᔭᐅᑐᐃᓐᓇᙱᓪᓗᓂ, ᓈᒻᒪᑦᑑᓗᑎᑦ 

ᖃᓄᐃᑦᑐᖃᖅᑐᒥᓂᐅᑎᓪᓗᒍ ᐊᒻᒪᓗ ᐊᔾᔨᖃᕐᓗᓂ ᐋᓐᓂᖅᓯᔪᒥᓂᐅᓂᖓ ᐱᕋᔭᑦᑕᒥᓂᕐᒥᓄᑦ 

ᐅᕝᕙᓘᓐᓃᑦ ᓄᓇᓕᐅᔪᒧᑦ ᐃᓱᒪᒃᓴᖅᓯᐅᕈᑎᖏᔭᐅᔭᕆᐊᓖᑦ ᑕᒪᐃᓐᓄᑦ ᐱᕋᔭᑦᑐᒥᓂᕐᓄᑦ, 

ᐅᔾᔨᕆᔭᐅᑦᑎᐊᕐᓗᑎᓪᓗ ᖃᓄᐃᓐᓂᖏᑦ ᐃᓅᓯᖏᑕ ᓄᓇᖃᖅᑳᖅᓯᒪᔪᑦ ᐱᕋᔭᑦᑐᒥᓃᑦ 

 

*ᑕᐃᒎᓯᖅ ᓄᓇᖃᖅᑳᖅᓯᒪᔪᑦ ᐱᕋᔭᑦᑐᒥᓃᑦ ᐱᖃᓯᐅᔾᔨᒻᒥᔪᑦ ᑕᒪᐃᓐᓂᑦ ᐃᓄᖕᓂᒃ 

 

ᖃᓄᖅ ᑐᙵᓱᕝᕕᖓᑦ ᐃᓄᐃᑦ ᐃᑲᔪᕈᓐᓇᖅᐸᑦ ᐃᓕᖕᓂᒃ? 

ᑐᙵᓱᕝᕕᖓᑦ ᐃᓄᐃᑦ ᐃᑲᔪᕋᔭᖅᑐᑦ ᐃᓕᖕᓂᒃ  ᑐᕌᖅᑎᑕᐅᓗᑎᑦ ᐱᓕᕆᐊᕐᓄᑦ ᐊᒻᒪᓗ ᐱᔨᑦᑎᕋᕈᑎᓄᑦ ᐊᑐᕋᔭᕋᕕᒋᑦ ᑐᙵᕕᖃᐅᖅᑐᓂᑦ 

ᐃᓄᐃᑦ ᐱᒻᒪᕆᒋᔭᖏᓐᓂᒃ ᐊᒻᒪᓗ ᐃᓕᖅᑯᓯᕆᔭᐅᔪᑦ ᐃᓄᖕᓄᑦ ᒪᓕᑦᑐᒋᑦ. ᒪᒥᓴᕐᓂᕐᓄᑦ ᐸᕐᓇᐅᑏᑦ ᐃᓕᖕᓄᑦ 

ᓴᓇᔭᐅᓯᒪᒐᔭᖅᑐᖅ.(ᐊᑭᖃᙱᓪᓗᒍ) 

 

ᐊᒥᓲᓗᐊᕐᒪᑕ ᐃᓄᐃᑦ ᐃᖅᑲᑐᖅᑕᐅᕙᑦᑐᑦ ᐊᒻᒪᓗ ᐊᒥᓲᓗᐊᖅᑐᑎᑦ ᐃᓄᐃᑦ ᑎᒍᔭᐅᒪᔪᑦ ᐃᑲᔪᖅᑕᐅᕝᕕᓂ. ᑐᙵᓱᕝᕕᖓᑦ ᐃᓄᐃᑦ 

ᐃᑲᔪᕋᔭᖅᑐᑦ ᐃᓕᖕᓂᒃ ᐱᕋᔭᓕᖅᑭᑐᐃᓐᓇᕐᓂᐊᙱᓐᓇᕕᑦ ᐊᒻᒪᓗ ᐅᑎᑐᐃᓐᓇᙱᓪᓗᑎᑦ ᐃᑲᔪᖅᑕᐅᕝᕕᒻᒧᑦ. 

ᒐᓛᑑᑉ ᐊᐅᓚᓂᖓ 
 

ᖃᓄᖅ ᖃᐅᔨᒪᒐᔭᖅᐳᖓ ᒐᓛᑑᑉ ᐅᓂᒃᑳᖓᓂᒃ 

ᐱᔭᕆᐊᖃᕈᒪ? 
ᐊᒥᓲᒻᒪᑕ ᖃᓄᐃᓕᐅᕈᑕᐅᔭᕆᐊᓖᑦ ᒐᓛᑑᑉ ᐊᐅᓚᓂᖓ ᐊᑐᖅᑕᐅᓗᓂ. ᐊᐱᖅᓱᖅᑕᐅᒋᐊᓯᓚᐅᙱᓐᓂᕐᓂ, 

ᐅᖃᐅᔾᔭᐅᔭᕆᐊᖃᖅᓯᒪᒐᔭᖅᑐᑎᑦ ᐃᖅᑲᖅᑐᐃᔨᒧᑦ ᒐᓛᑑᑉ ᑎᑎᖅᑲᖓᓂᒃ ᐅᕝᕙᓘᓐᓃᑦ ᒐᓛᑑᑉ ᐅᓂᒃᑳᖓᓂᒃ 

ᐱᔭᕆᐊᖃᕋᕕᑦ. 

ᒐᓛᑑᑉ ᐅᓂᒃᑳᖓ: ᐃᖅᑲᖅᑐᐃᔨᒃᑯᑦ ᖃᓄᐃᓕᓯᓂᐊᕋᐃᒻᒪᑕ ᐃᓕᖕᓂᒃ. ᐅᓂᒃᑳᑦ ᑐᑭᓯᒋᐊᕈᑎᐅᓪᓗᑎᑦ ᖃᓄᐃᓚᐅᖅᓯᒪᓂᕐᓂ. 

 

ᐊᐱᖅᓱᖅᑕᐅᓃᑦ 
• ᒐᓛᑑᓕᕆᔩᑦ ᐃᑲᔪᕈᓐᓇᖁᓪᓗᒋᑦ ᐅᓂᒃᑳᖅᑎᓪᓗᑎᑦ ᐅᓂᒃᑲᐅᓯᖃᑦᑎᐊᕋᔭᕐᓂᖏᓐᓂᒃ, 3 ᐅᕝᕙᓘᓐᓃᑦ 4-ᕌᖅᑎᖅ 

ᐊᐱᖅᓱᖅᑕᐅᔭᕆᐊᖃᕋᔭᖅᑐᑎᑐᑦ. 

• ᐊᕕᑦᑐᓲᕆᒐᑦᑎᒍᑦ ᐊᐱᖅᓱᕐᓃᑦ ᑕᐃᒪᓐᓇ ᐱᓕᕆᐊᖃᕋᔭᕋᑦᑕ ᓱᑲᓐᓂᕆᒋᐊᓖᑦ ᐅᓂᒃᑲᐅᓯᖃᖅᑎᓪᓗᑎᑦ ᒪᓕᓪᓗᒍ. ᖃᐅᔨᒪᒐᑦᑕ 

ᑲᑐᔾᔨᑎᓪᓗᑎᑦ ᐃᓅᓯᕆᔭᕐᓂᑦ, ᐱᐅᔫᒐᓗᐊᕈᓂᓘᓐᓃᑦ ᐱᐅᙱᑦᑑᒐᓗᐊᕈᓂᓘᓐᓃᑦ ᐊᒃᓱᕈᕐᓇᕈᓐᓴᕐᒪᑦ ᐊᒻᒪᓗ ᐱᒡᒐᓇᕐᓗᓂ 

ᐅᖃᐅᓯᕆᔭᐅᓗᑎᑦ. ᐱᐅᓛᒃᑯᑦ ᐱᓇᓱᐊᖃᑦᑕᓲᖑᔪᒍᑦ ᐊᔭᐅᕆᓗᐊᕐᔭᐃᖅᓯᒪᓪᓗᑕ, ᐋᓐᓂᓕᖅᑭᒃᑕᐅᖁᓇᒃ. 

• ᐱᒻᒪᕆᐅᕗᖅ ᐅᐸᓗᖓᐃᖅᓯᒪᓗᑎᑦ ᒐᓛᑑᑉ ᐱᓕᕆᔨᖏᓐᓂᒃ ᑕᑯᓂᐊᖅᑎᓪᓗᑎᑦ ᑐᑭᓯᒋᐊᕈᑎᓂᑦ ᐊᐱᖅᓱᕋᔭᕐᒪᑕ ᐊᒻᒪᓗ 

ᓇᓗᓇᐃᔭᐃᖁᔨᓗᑎᑦ ᓄᓇᒋᔭᕐᓂᑦ, ᐱᕈᖅᓴᓂᕐᓂᑦ ᓱᕈᓯᐅᑎᓪᓗᑎᑦ, ᐃᓕᓐᓂᐊᖅᓯᒪᓂᕐᓂᒃ ᐊᒻᒪᓗ ᐃᓅᖃᑎᖃᕐᓂᕐᓂᒃ 

ᐊᐃᑉᐸᕇᓐᓂᓯᓐᓂᓗ ᐊᐃᑉᐸᐃᓪᓗ. ᓇᒻᒥᓂᖅ ᐃᓅᓯᕐᓂᑦ ᐊᒃᓱᕉᑎᖃᕈᕕᑦ, ᐊᐱᖅᓱᕋᔭᕋᑦᑕ ᓲᕐᓗᒃ ᐊᔪᖅᓴᕐᓂᕆᔭᖕᓂᒃ, 

ᐊᖏᕐᕋᖃᙱᓐᓂᕋᔭᕐᓂᒃ, ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᓅᖓᔪᓂᒃ, ᐃᒥᐊᓗᒻᒥᒃ ᐋᙵᔮᕐᓇᖅᑐᓂᓪᓘᓐᓃᑦ ᐊᑐᓗᐊᖃᑦᑕᓂᕐᓂᒃ. 

• ᐃᓱᓕᑦᑎᓂᖅᑕᒫᑦ ᐊᐱᖅᓱᕐᓂᖅ, ᒐᓛᑑ ᑎᑎᕋᕋᔭᖅᑐᖅ ᐊᒻᒪᓗ ᐊᓯᔾᔩᖃᑦᑕᕐᒥᓗ ᑎᑎᕋᕆᐊᙵᐅᑕᐅᓯᒪᓂᖏᓐᓂᒃ ᑎᑎᖅᑲᖕᓂᒃ 

ᐅᕝᕙᓘᓐᓃᑦ ᐅᓂᒃᑲᕐᒥᒃ. 

• ᑭᖑᓪᓕᖅᐹᒥᒃ ᐊᐱᖅᓱᖅᑕᐅᑎᓪᓗᑎᑦ, ᑕᑯᒐᔭᖅᑐᑎᑦ ᐱᔭᕇᖅᑕᐅᓯᒪᔪᒥᒃ ᑎᑎᖅᑲᒥᒃ ᐅᕝᕙᓘᓐᓃᑦ ᐅᓂᒃᑳᕐᒥᒃ. 

ᕿᒥᕐᕈᑦᑎᐊᕆᐊᖃᕋᔭᖅᑕᑎᑦ ᐊᒻᒪᓗ ᐅᖃᓕᒫᓕᖅᑭᓪᓗᒋᑦ ᐊᓯᔾᔨᖅᑕᐅᖁᒐᔭᖅᑕᑎᑦ. 

• ᐊᓯᔾᔩᔪᖃᕆᐊᖃᙱᒃᑯᓂ ᐊᒻᒪᓗ ᓈᒻᒪᒃᓴᕈᕕᑦ ᑭᖑᓪᓕᖅᐹᕐᒥᒃ ᑎᑎᖅᑲᓕᐊᕆᔭᐅᓯᒪᔪᒥᒃ ᐅᕝᕙᓘᓐᓃᑦ ᐅᓂᒃᑳᕐᒥᒃ, ᐊᔾᔨᖓ 

ᐊᐅᓪᓚᖅᑎᑕᐅᒐᔭᖅᑐᖅ ᓴᐳᓐᓂᐊᖅᑎᖕᓄᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᖕᓄᑦ ᐊᒻᒪᓗ ᑐᓂᔭᐅᔪᖃᕐᒥᓗᓂ ᐃᖅᑲᖅᑐᐃᔨᒧᑦ 

ᐃᓱᒪᓕᐅᕈᑎᖃᕋᔭᖅᑐᒧᑦ. ᐅᖃᓕᒫᕋᔭᖅᑐᑦ ᑎᑎᖅᑲᕐᒥᒃ ᐃᓱᒪᓕᐅᓚᐅᙱᓐᓂᖏᓐᓂ ᖃᓄᐃᑕᐅᔪᒃᓴᐅᒻᒪᖔᖅᐱᑦ ᐅᓪᓗᖓᓂ. 

ᖃᓄᖅ ᒐᓛᑑᑎᒍᑦ ᐊᐅᓚᓂᖓᓂᒃ ᐊᑐᕐᓗᑎᑦ 

ᐃᓱᒪᓕᐅᕈᑎᖃᕐᓂᖏᑦ ᐊᔾᔨᖃᙱᒻᒪᑦ ᐃᖅᑲᖅᑐᐃᔨᒧᑦ 

ᐃᓱᒪᓕᐅᖅᑕᐅᑐᐃᓐᓇᓂᕐᒥᒃ? 
 

ᐃᖅᑲᖅᑐᐃᕕᒻᒥ ᐃᓱᒪᓕᐅᕈᑎᖃᕐᓂᐊᑎᓪᓗᒋᑦ ᐊᓄᓪᓚᒃᓰᓂᕐᒥᒃ ᐃᓱᒪᒋᔭᖃᕐᓂᖅᓴᐅᓲᑦ, ᓲᕐᓗᒃ ᑎᒍᔭᐅᒪᕕᒻᒨᖅᑎᑕᐅᓗᑎᑦ 

ᐱᕋᔭᒃᑐᒥᓃᑦ. ᐃᖅᑲᖅᑐᐃᔨᐅᔪᖅ ᐃᓱᒪᓕᐅᓕᖅᑎᓪᓗᒍ ᐃᓕᖕᓂᑦ, ᖃᐅᔨᒪᙱᑦᑎᐊᒻᒪᕆᖕᒪᑦ ᐃᓅᓯᕆᔭᕐᓂᒃ, ᓱᒻᒪᓪᓗ 

ᓯᖁᒥᑦᑎᓐᓂᕐᒪᖔᖅᐱᑦ ᐱᖁᔭᕐᒥᒃ ᐅᕝᕙᓘᓐᓃᑦ ᖃᓄᐃᑦᑐᓂᑦ ᐃᑲᔪᖅᑕᐅᔭᕆᐊᖃᒪᖓᖅᐱᑦ. 

ᑕᒪᓐᓇ ᐃᓕᖕᓂᒃ ᐃᑲᔪᙱᓚᖅ ᐅᕝᕙᓘᓐᓃᑦ ᐃᖅᑲᖅᑐᐃᓂᓕᕆᓂᕐᒥᒃ, ᓄᖅᑲᑎᑦᑎᙱᑦᑐᕐᓗ ᓯᖁᒥᑦᑎᒃᑲᓐᓂᕋᔭᕐᓗᑎᑦ 

ᓯᕗᓂᒃᓴᒥ. 

ᒐᓛᑑ ᐊᐅᓚᓂᖓ ᐊᑐᖅᑕᐅᑎᓪᓗᒍ ᐃᖅᑲᖅᑐᐃᔨᐅᔪᖅ ᐃᓱᒪᒋᔭᖃᕐᓂᖅᓴᐅᓲᖅ ᒪᒥᓴᕐᓂᕆᒐᔭᖅᑕᖕᓂᑦ 

ᑲᔪᓯᓂᖃᑦᑎᐊᕐᓗᓂᓗ. ᒐᓛᑑᑉ ᐊᐅᓚᓂᖓ ᐊᑐᖅᑕᐅᓗᓂ ᐃᑲᔪᕋᔭᕐᒥᔪᖅ ᒪᒥᓴᕆᐊᓯᓗᑎᑦ ᐋᓐᓂᕈᑎᒋᓯᒪᔭᕐᓂᒃ, 

ᐋᓐᓂᐊᕈᑎᖕᓂᑦ, ᐋᓐᓂᐊᖃᑦᑕᓂᕐᓂᒃ ᐊᒻᒪᓗ ᐊᒃᓱᕈᕐᓇᖅᑐᒃᑰᕐᓂᕐᓂ. ᑎᑭᑕᐅᓇᓱᐊᕐᒪᑦ ᖃᓄᐃᙱᑦᑐᒥᒃ 

ᐋᓐᓂᐊᖅᑕᐃᓕᒪᓇᖅᑐᒥᒃ ᐃᓅᓯᖃᕆᐊᓯᕈᓐᓇᕐᓗᑎᑦ. 

 

ᒪᒥᓴᕐᓂᕐᒧᑦ ᐸᕐᓇᐅᑎᓕᐅᕋᔭᖅᑐᑎᑦ ᐊᒻᒪᓗ ᐱᖃᑎᒋᓗᒋᑦ ᒐᓛᑑᓕᕆᔨᐅᔫᒃ. ᐊᑐᕆᐊᖃᓕᑐᐃᓐᓇᕆᐊᓕᑦᑎᑦ ᒪᒥᓴᕐᓂᕐᒧᑦ 

ᐱᓕᕆᐊᑦ, ᐋᙵᔮᕐᓇᖅᑐᓂᒃ ᐊᔪᕈᑎᓖᑦ ᐱᔨᑦᑎᖅᑕᐅᓂᖏᑦ, ᒪᒥᓴᖅᑐᑦ ᑲᑎᒪᓂᖏᑦ, ᐅᕝᕙᓘᓐᓃᑦ ᓇᓕᐊᑐᐃᓐᓇᑦ ᐱᓕᕆᐊᑦ 

ᐊᒻᒪᓗ ᐱᔨᑦᑎᕋᕈᑏᑦ ᐊᑐᕆᐊᓕᑦᑎᑦ ᐃᓄᐃᑦ ᐃᓕᖅᑯᓯᖏᓐᓄᑦ ᐊᑐᖅᑕᐅᔭᕆᐊᖃᓲᑦ. 

      

 

 



5 

ᑭᓇ, ᑭᓱ, ᓇᒥ, ᖃᖓ ᐊᒻᒪᓗ ᓱᒻᒪᑦ? 

ᑭᒃᑯᑦ ᐊᑐᕈᓐᓇᖅᐸᑦ ᒐᓛᑑᑉ ᐊᐅᓚᓂᖓᓂᒃ? 

• ᑕᒪᐃᓐᓂ ᐃᓄᐃᑦ, ᐊᓪᓚᐃᑦ ᐊᒻᒪᓗ ᐊᓪᓚᖓᔪᑦ ᐊᑐᕈᓐᓇᖅᑐᑦ ᒐᓛᑑᑉ ᐊᐅᓚᓂᖓᓂᒃ.

ᓱᒻᒪᑦ ᐊᑐᕋᔭᖅᐱᐅᒃ ᒐᓛᑑᑉ ᐊᐅᓚᓂᖓ, ᑭᓲᕙ ᑎᑭᑕᐅᓇᓱᐊᕐᓂᖓ? 

• ᒐᓛᑑ ᐃᑲᔪᕋᔭᕐᒪᑦ ᕿᒪᐃᓗᑎᑦ ᐋᓐᓂᐊᓕᕐᓇᖅᑐᓂᒃ ᐃᓅᓯᕐᓂᒃ ᓂᕈᐊᓲᕐᓂᒃ, ᐃᑲᔪᕋᔭᖅᑐᓂᓗ

ᑎᒍᔭᐅᒪᕕᒻᒦᑦᑕᐃᓕᑎᑕᐅᓗᑎᑦ.

ᖃᖓ ᐊᑐᕈᓐᓇᕋᔭᖅᐸᕋ ᒐᓚᑑᑉ ᐊᐅᓚᓂᖓ? 

• ᐊᑐᕈᓐᓇᖅᑕᐃᑦ ᒐᓛᑑ ᐊᐅᓚᓂᖓ ᐃᖅᑲᖅᑐᐃᔨᐅᔪᒧᑦ ᐸᓯᔭᒃᓴᐅᓂᕋᖅᑕᐅᒍᕕᑦ ᐱᕋᔭᑦᑐᒥᓂᐅᓂᕐᓄᑦ, ᐅᕝᕙᓘᓐᓃᑦ

ᐸᓯᔭᒃᓴᐅᓂᕋᕈᕕᑦ ᐱᕋᔭᖅᑐᒥᓂᐅᓂᕐᒧᑦ ᐃᖅᑲᖅᑐᖅᑕᐅᔾᔪᑎᖕᓄᑦ.

ᓇᒥ ᒐᓛᑑᑉ ᐊᐅᓚᓂᖓ ᐊᑐᖅᑕᐅᓲᖑᕙ? 

• ᓄᓇᖃᖅᑳᖅᓯᒪᔪᑦ ᐃᓄᐃᑦ ᐃᖅᑲᖅᑐᐃᕕᖓ ᐅᕝᕙᓘᓐᓃᑦ ᒐᓛᑑᑉ ᐃᖅᑲᖅᑐᐃᕕᖓ ᑕᐃᑲᓃᓲᖅ 161 ᐃᐅᓪᒋᓐ

ᐊᖅᑯᑎᖓᓂᒃ ᐃᖅᑲᖅᑐᐃᕕᒻᒥ.

ᑖᓐᓇ ᐊᑭᖃᕋᔭᖅᐸ? 

• ᐋᒡᒐ! ᑐᙵᓱᕝᕕᖓᑦ ᐃᓄᐃᑦ ᐊᑭᓖᒋᐊᖃᓕᖅᑎᑦᑎᕙᙱᑦᑐᖅ. ᑖᓐᓇ ᐊᑭᖃᙱᒻᒪᕆᑦᑐᖅ ᐃᓕᖕᓄᑦ.

ᖃᓄᑎᒋ ᐋᑐᕚᒥᐅᑕᐅᓯᒪᔭᕆᐊᖃᖅᐳᖓ ᐊᑐᕈᓐᓇᕐᓗᒍ ᒐᓛᑑᑉ ᐊᐅᓚᓂᖓ? 

• ᖃᓄᙱᑦᑐᖅ ᖃᓄᑎᒋ ᐋᑐᕚᒥᐅᑕᐅᓕᕋᓗᐊᕈᕕᑦ ᐋᑐᕚᒦᒃᑯᕕᒻᓘᓐᓃᑦ. ᑕᒪᐃᓐᓂ ᐃᓄᐃᑦ ᐊᑐᕈᓐᓇᖅᑐᑦ ᒐᓛᑑᑉ

ᐊᐅᓚᓂᖓᓂᒃ, ᐱᔪᓐᓇᐅᑎᒋᒐᕕᐅᒃ.

ᑭᐊᑉ ᖃᐅᔨᒃᑲᕋᔭᖅᐹᖓ ᒐᓛᑑᑉ ᐊᐅᓚᓂᖓᓂᒃ ᐊᑐᕈᓐᓇᖁᓪᓗᖓ? 

• ᑐᙵᓱᕝᕕᖓᑦ ᐃᓄᐃᑦ ᑎᑎᕋᖅᑎᖏᓐ ᖃᐅᔨᒃᑲᕋᔭᕌᑎᑦ ᐋᖅᑭᒃᓱᐃᓗᓂ ᖃᖓᒃᑯᑦ ᐊᐱᖅᓱᖅᑕᐅᒐᔭᕐᒪᖔᖅᐱᑦ.

ᑭᓱᒥᒃ ᓇᒃᓴᕆᐊᖃᖁᔭᐅᕗᖓ? 

• ᑭᓱᑐᐃᓐᓇᕐᓂᑦ ᓇᒃᓴᕆᐊᖃᙱᑐᑎᑦ ᐊᐱᖅᓱᖅᑕᐅᔭᕆᐊᖅᑐᑎᓪᓗᑎᑦ ᒐᓛᑑᑉ ᐱᓕᕆᔨᖏᓐᓄᑦ.

• ᐊᐱᖅᓱᖅᑕᐅᓂᐊᕐᓂᕐᒧᑦ ᐋᖅᑭᓱᖅᑕᐅᓯᒪᓂᖓ ᐅᓪᓗᖅ ᓯᕿᙳᔭᖓᓗ ᒪᓕᓪᓗᒍ ᖃᐃᓗᑎᑦ ᑭᖑᕙᙱᓪᓗᑎᑦ.

• ᒪᑐᐃᖓᖁᔭᐅᕗᑎᑦ, ᓱᓕᖃᑦᑕᕐᓗᑎᑦ, ᐊᒻᒪᓗ ᐅᑉᐱᕆᓗᒍ ᐊᐅᓚᓂᖓ.

ᖃᓄᑎᒋ ᑕᒪᓐᓇ ᐊᐅᓚᓂᖓ ᐊᑯᓂᐅᓂᖃᓲᖑᕙ? 

• ᐊᑯᓂᐅᓂᖃᕈᓐᓇᖅᑐᖅ ᖃᑦᑏᓐᓇᓂᑦ ᐱᓇᓱᐊᕈᓯᕐᓂᑦ ᑎᑭᓪᓗᒍᓘᓐᓃᑦ ᖃᑦᑏᓐᓇᓄᑦ ᑕᖅᑭᓄᑦ ᐊᑯᓂᐅᑎᒋᔪᖅ.

ᖃᐅᔨᒃᑲᕐᓗᒋᑦ ᑐᑭᓯᒋᐊᕈᑎᖏᑦ 

ᓇᒦᓐᓂᖓ 

ᑐᙵᕕᓱᕝᕕᖓᑦ ᐃᓄᐃᑦ 

ᒪᔪᕋᐅᑎᖓ 10-ᒥ 

150 ᐃᐅᒋᓐ ᐊᖅᑯ ᑖ ᓂ 

